
Nunap Allanngutsaaliukkap pilersinneqarnissaa pillugu tusarniaanermi akissut (Nanoq - ID nr.: 

26076391) 

Aallaqqaasiut: 

Qeqertalik Business Council aamma Destination Diskobay A/S Kommune Qeqertalimmi 

inuussutissarsiornermut siunnersuisoqatigiiffiupput, aallarniisunit, takornariartitsisunit, 

inuussutissarsiornermik ingerlataqartunit, kommunimit aningaasaliisuniillu peqataaffigineqartut. 

Inuussutissarsiornermut siunnersoqatigiit aallarniisunut inuussutissarsiornermillu 

ingerlataqartunut siunnersuisarput, kiisalu inuussutissarsiornermik nukittorsaaniarlutik 

pikkorissartitsisarput sammisaqartitsisarlutillu, aammalu takornariaqarnermi ornigassap suli 

pilerinarnerulernissaa sulissutigalugu. 

Tusarniaanermi akissuteqaat: 

Aallarniutigalugu suliassap piareersarneqarneranut atatillugu suleqatigiinnut peqataanissamut 

periarfissinneqarnerput pillugu qujavugut. Peqataanermi siunnersuutip ineriartortinneqarnerani 

pilersitsiviusussamik tapersiinissamut periarfissinneqarpugut, tamannalu annertuumik 

iluarisimaarparput. 

Ataatsimut isigalugu pinngortitap illersorneqarneranik, uumassusillit assigiinngisitaarnerinik, 

kiisalu sumiiffimmi pinngortitami kulturikkullu naleqartitat pillugit paasissutissiisarnermik 

siunnerfeqarneq iluarisimaarparput. Pingaartumik siunnersuummi sumiiffimmi piniarnissamut 

periarfissat nalinginnaasut illersorneqarnissaasa aallunneqarnerat immikkut pingaartipparput. 

Tamanna pinngortitamik illersinerup, aammalu sumiiffiup piujuartitsiffiusumik, tassungalu 

ilanngullugu piniarnermut inuussutissarsiutinullu allanut atorneqarnissaanut suli 

periarfissaqarnerup akornanni naapertuuttumik oqimaaqatigiissitsinissap 

qulakkeerneqarnissaanut pingaaruteqarpoq. 

Tamatuma peqatigisaanik nuna allanngutsaaliugaq siunissami ungasinnerusumi pinngortitaq 

pillugu ingerlatsinermut, kiisalu najugaqartut nunallu immikkoortuani ineriartortitsinermut, 

tassungalu ilanngullugu immikkoortukkaarluni takornariartitsinerup ineriartortinneqarneranut 

iluaqutaasussaavoq. 



Nunap immikkoortuani innuttaasunik ataatsimiititsinerit peqataaffigineqarput, tassanilu 

innuttaasut pisariaqartitaat siunnersuutaallu akuutinneqarput. Tamatumunnga atatillugu 

aaqqiissutaagallartussanik isumaqatigiittoqarpoq, aammalu najugaqartut tapersiinissaat 

aallaaviunissaallu qulakkeerniarlugu nunamut allanngutsaaliukkamut malittarisassanut 

iluarsiissutissanik saqqummiussisoqarluni. 

Nalunaarummut missingiummut oqaaseqaatit 

1) Unnuisarfiit nuunneqarsinnaasut aamma ammaannartumik ikumatitsisarneq (§ 12) 

Allassimavoq, unnuisarfinnik nuunneqarsinnaasunik, taakkununngalu toqqit ilanngullugit, uumasut 

piaqqiorfiinut, neriniarfiinut, isasarfiinut qasuersaartarfiinullu, kiisalu ingerlaarfittut aqqutaannut, 

taakkuluunniit qanitaannut nappaasoqassanngitsoq. 

Erseqqissaatigineqassaaq, 15. juunimiit aggustip aallartinneranut kangerlunni 

eqalunniartoqartarmat, aammalu 1. aggustimiit tuttunniartoqartarmat 

umimmanniartoqartarlunilu. Tuttunniat nalinginnaasumik sinerissamut, amerlanertigullu qanitaani 

uumasut ingerlaarfiinik peqarfiusunut tupertortarput. Tamanna aamma aallaanianut, qaqqani 

angalasartunut unnuisartunullu atuuppoq. 

Uumasut eqqarsaatigineqarnissaat akuerisaagaluartoq, oqaasertaliussaq nalinginnaasumik 

kulturimillu aallaaveqartumik piniariaatsinut naatsorsuutiginngisanik kinguneqarsinnaasutut 

naliliiffigineqarpoq. Taamaattumik siunnersuutigineqarpoq, erseqqissaatinik atuutsitsinngiffinnillu, 

piniartut najugaqartut unioqqutitsiffiunngitsumik piniarnerminnut atatillugu tupertorallarnissamut 

periarfissaqarnissaannik qulakkeeriffiusunik ilanngussisoqassasoq, aamma sumiiffinni 

ingerlaarfinnik aqquteqarsinnaasuni pitsaasumik akisussaassusilimmillu pissuseqarnissaq 

eqqarsaatigalugu. 

2) Illuliornerit sanaartornerillu (§ 16) 

Allassimavoq, illunik sanaartukkanillu aalaakkaasunik sanaartornerit, sanaartukkanik allannguinerit 

alliliinerillu, kiisalu pisuinnaat aqquserninik sanaartornerit allagartalersuinerillu 

suliarineqannginnerini Naalakkersuisut akuersiteqqaarneqartussaasut. Tamatumunnga atatillugu 



aamma atortunik annikinnerusunik, soorlu tammaarsimaarfinnik imaluunniit timmissanik 

assiliisaqattaarnermut toqqorfinnik pilersitsinissaq pisariaqarsinnaavoq. 

Sumiiffimmi illuaqqanik piniariartarfinnik peqarpoq, aammalu kommunimut pilersaarummi 

sumiiffinni toqqarneqartuni illuaqqanik sunngiffimmi atugassanik sananissamut 

periarfissiisoqarpoq. Tamanna tunngavigalugu illuaqqanik sananissamut iluarsaassinissamullu, 

kiisalu sanaartukkanik minnerusunik, paasissutissiinissamut takornariaqarnermullu 

siunertaqarfiusunik pilersitsinissamut periarfissat erseqqissarneqarnissaat kissaatigineqarpoq. 

Tamatuma saniatigut siunnersuutigineqarpoq, najoqqutassamik, kommunalbestyrelsip – 

kommunimut pilersaarummut naapertuuttumik – illuliat sanaartukkallu ilaannut akuersinissamut 

piginnaatinneqarfissaannik eqqarsaateqartoqassasoq, allaffissornerup eqaatsumik 

ingerlanneqarnissaa oqartussaaffiillu ersarissumik agguarneqarnissaat qulakkeerniarlugu. 

Kommunit illuaraataanni piniariartarfinni iluarsaassinerit aserfallatsaaliuinerillu 

pisariaqanngitsumik allaffissornikkut akimmiffeqanngitsumik ingerlanneqartarnissaat 

qulakkeerneqartariaqarpoq. Tamanna aamma sumiiffimmi paasissutissiisarnissaq ilisimasanillu 

avitseqateqartarnissaq eqqarsaatigalugit paasissutissatut allagartanik ikkussuisarnermut 

atuutissaaq. 

Naggasiutigalugu erseqqissassallugu pingaartinneqarpoq, nalunaarutip inaarutaasup 

ilusilerneqarnerani oqarsinnaatitaaffiit agguarneqarneri ersarissarneqassasut, tamatumalu 

peqatigisaanik najukkani ileqqut, piujuartitsiviusumik piniarneq ineriartornermullu periarfissat 

inissaqartinneqassasut. 

Aaqqiissutissamik, pinngortitaq najugaqartullu eqqarsaatigalugit piujuartitsiviusussamik 

qulakkeernissaq siunertaralugu oqaloqatigiinnerup ingerlaqqinnissaa 

siunnerfigineqarusussinnaavoq. 


